
Kònkòmber Chikí Stobá

E suku ta kita e smak beter di e kònkòmber chikí.

3 
kilo di kònkòmber chikí

2 
lb. di rabu

1 
lb. di karnisá

3 
lb. di spèreps

5 
batata mediano, kaská i kòrtá na blòki poko grandi

1 
siboyo chikitu, di chòp

1 
tomati, di chòp

2 
promentòn, di chòp

3 
taki di silantro, di chòp

5 
tenchi konofló, di chòp

3
 taki di sèlder merikano, di slais fini

3 
kuchara di pikalili

2 
telep di komino, na puiru

2 
telep di konofló na puiru

2 
telep di siboyo, na puiru

3 
kuchara di konsomé

3 
kuchara di manteka

1/3
kùp di zeta dushi


awa

4 
kuchara di tomati pasta

4 
kuchara di kètsup

1 
½ kuchara di suku

Preparashon:

Pone karnisá i rabu freska 1 anochi den hopi awa. Limpia e kònkòmber kita e krùl chikitu abou i esun ariba. Laba nan den hopi awa, skore e awa i pone awa limpi. Kòrta nan den 2. Primi nan manera ta primi lamunchi, pero ku bo man den e awa ya e pipitanan ta keda den e awa. Slais kada mitar banda den 3 òf 4 pida (dependé kon grandi nan ta). Bolbe laba nan den awa limpi. Su siguiente dia ta basha e awa di karnisá i rabu afó, kòrta nan chikitu, pone awa limpi i poné herebé riba kandela te ora nan bira medio moli. No herebé nan moli pasombra nan ta bai kaba di kushi huntu ku e spèreps. Laba e spèreps den poko awa ku lamunchi. Pone spèreps, kònkòmber chikí, batata, karnisá i rabu den un wea grandi riba kandela. Agregá tur sobrá speserei liber di e tomati pasta, kètsup i suku. Brua tur kos bon, agregá un tiki awa, tapa e wea i lag’é kushi te ora e spèreps i kònkòmber bira moli. No pone muchu awa pasombra e kònkòmber mes ta pari awa tambe. Ora e ta kla ta agregá tomati pasta i kètsup. Drei bon i lag’é kushi djis un ratu pa e sous bira poko diki. Último ta brua e suku aserka, drei bon i lag’é djis un ratu riba kandela i e ta kla.

Sirbi e kònkòmber chikí ku funchi òf ku aros blanku ku banana hasá.

Pa mas reseta dushi wak riba nos website: www.desireegourmet.com

